
XX əsrdə mədəniyyətimiz yeni bir inkişaf
mərhələsi keçibdir. Xüsusən, incəsənətimizin
böyük bir sahəsi olan musiqidə professional
musiqi yaranıbdır.

Heydər Əliyev

Mədəniyyət hər bir xalqın mənəvi dünyasının, milli mövcudluğunun əsas atributlarından
biridir. Azərbaycan Respublikası müstəqillik əldə etdikdən sonra hər sahədə olduğu kimi,
mədəniyyət sahəsinə də böyük işlər görülmüşdür. Azərbaycan öz mədəniyyəti, incəsənəti,
milli-mənəvi dəyərləri ilə dünyada tanınmışdır.

Xalqımızın milli-mənəvi dəyərlərinin kökləri çox-çox qədim zamanlara gedib çıxır. XX
əsrdə isə xalqımızın mədəni həyatında yeni bir dövr başlanmışdır. Bu, ulu öndər Heydər
Əliyevin adı ilə bağlı olan bir dövrdür. Ulu öndər deyirdi ki, “xalq bir çox xüsusiyyətləri ilə
tanınır, sayılır və dünya xalqları içərisində fərqlənir. Bu xüsusiyyətlərdən ən yüksəyi, ən
böyüyü mədəniyyətdir”. Məhz ona görə də ulu öndər hakimiyyətdə olduğu bütün dövrlərdə
xalqın mədəniyyətinin inkişafını həmişə diqqət mərkəzində saxlamışdır.

Ulu öndər yaxşı bilirdi ki, milli dövlətçilik dəyərlərinin əsasını sağlam düşüncəli
mədəniyyət təşkil edir. Sabahkı uğurlara yeganə təminat isə sağlam cəmiyyət quruculuğuna
diqqət artırmaq, köklü mənəvi dəyərləri yeni nəslə və bütün cəmiyyətə daha dərindən və
əzmlə aşılamaqdır.

Bizim nəsil xoşbəxtdir ki, Heydər Əliyevlə bir epoxada yaşamaq bizə nəsib oldu və ulu
öndərin mədəniyyətimizə, incəsənətimizə göstərdiyi böyük qayğının şahidi olduq.

Mədəniyyətimizin elə bir sahəsi yoxdur ki, Heydər Əliyev qayğısından bəhrələnməsin.
Musiqimiz də, teatrımız da, kino sənətimiz də, heykəltaraşlıq vərəssamlığımız da, xalça
sənətimiz də bugünkü inkişafında ulu öndərin çox dəyərli ideyalarından bəhrələnib (1).

Heydər Əliyev Azərbaycan mədəniyyətinin inkişafında yeni bir dövrün əsasını qoydu.
Mədəniyyətimiz, milli-mənəvi dəyərlərimiz beynəlxalq aləmdə tanındı.

Heydər Əliyev özü də incəsənət meyilli şəxsiyyət idi. Elə gəncliyində də incəsənətə

gəlmək, memar olmaq istəyirdi. Amma zaman ulu öndəri siyasət memarına çevirdi. Çünki bu
xalqın belə bir siyasət xadiminə çox böyük ehtiyacı var idi.

Hələ sovetlər dönəmində Heydər Əliyev Azərbaycanda mədəniyyətin maddi-texniki
bazasının möhkəmlənməsinə xüsusi diqqət yetirirdi. Nə qədər kinoteatrlar, teatr binaları,
muzeylər inşa olundu. Mədəniyyətimizin kadr potensialı gücləndirildi. SSRİ-nin ən nüfuzlu
incəsənət yönlü ali məktəblərində Azərbaycan gəncləri təhsil alıb Bakıya dönürdülər. Sankt-
Peterburqun, Moskvanın teatr, rəssamlıq, musiqi üzrə ali təhsil ocaqlarını bitirmiş gənclər bu
gün Azərbaycan mədəniyyətinin aparıcı sənətkarlarıdır. Heydər Əliyev bu kadrların
hazırlanmasında ona görə maraqlı idi ki, gələcək müstəqil Azərbaycanımız üçün onlar gərəkli
olacaqdılar. Necə ki, oldular da.

Azərbaycan müstəqillik qazandıqdan sonra bir müddət mədəniyyətimiz böyük çətinliklər
qarşısında qalsa da, Heydər Əliyevin hakimiyyətə yenidən qayıdışı sanki Azərbaycan
mədəniyyətinin də tərəqqisinə yeni təkan verdi. Sosial problemlər ucbatından xarici ölkələrə
üz tutan sənət adamları Vətənə döndülər, onlara xüsusi qayğı göstərilməyə başlandı.
Bağlanmış teatrlar, kitabxanalar, muzeylər öz qapılarını yenidən tamaşaçıların üzünə açdı.
Azərbaycanda bir çox tamaşa müəssisələri təmir olundu, Filarmoniya təmirdən sonra yenidən
istifadəyə verildi.

Musiqi sənətimizin inkişafına xüsusi qayğı ilə yanaşan ulu öndərin sərəncamı ilə 24
bəstəkar və musiqişünasa Prezident təqaüdü verildi. Onların bir çoxu “Şöhrət” ordeninə layiq
görüldülər. Arif Məlikov, Müslüm Maqomayev, Zeynəb Xanlarova,

Habil Əliyev, Arif Babayev kimi musiqi xadimləri “İstiqlal” ordeni ilə təltif olundular.
Azərbaycan mədəniyyətinin təbliğini həmişə diqqət mərkəzində saxlayan ulu öndərin

hakimiyyəti illərində çox səmərəli tədbirlər reallaşdırılıb. Ümummilli lider Azərbaycanın sivil
dünya ilə inteqrasiyasına, xalqların iqtisadi-siyasi, humanitar yaxınlaşmasına dövlətçiliyi
möhkəmləndirən, xalqı inkişaf etdirən ən vacib vasitələrdən biri kimi baxırdı. Və bu zaman
dünya ilə dil tapmağın ən sınanmış və optimal yollarından biri olaraq, mədəni dəyərlərin
qarşılıqlı dərkini və təbliğini əsas götürürdü. Bumənada xarici ölkələrdə keçirilən Azərbaycan
mədəniyyət və incəsənət günləri, eyni zamanda Azərbaycanda keçirilən belə tədbirlər
mədəniyyətlərarası dialoqun inkişafına çox gözəl yol açırdıq

Ulu öndərin fəaliyyəti incəsənətimizin bu gün ən dəyərli mövzusudur. Deyə bilərəm ki,
onun haqqında çəkilən filmlər, yaradılan musiqi əsərləri və ədəbi əsərlər xalqımızın milli-
mənəvi sərvətidir və gələcək nəsillər onlardan çox şeylər öyrənəcəklər. “Əsl məhəbbət
haqqında” (rejissor V.Mustafayev) filmi ulu öndərin yüksək insani keyfiyyəti haqqında
həqiqətləri tamaşaçılara çatdırır.

Heydər Əliyevin mədəniyyət siyasətinin reallaşması işində bu gün ulu öndərin adını
şərəflə daşıyan Fondun böyük xidmətləri vardır. Milli-mənəvi dəyərlərimizə qayğı, onların
qorunması və təbliğində Heydər Əliyev Fondunun prezidenti, YUNESKO-nun və İSESKO-
nun xoşməramlı səfiri, vitse-prezident Mehriban xanım Əliyevanın xidmətləri əvəzsizdir.
Fondun muğam sənətimizininkişafına, Azərbaycan mədəniyyətinin dünyada tanınmasına,
milli-mənəvi dəyərlərimizin təbliğinə həsr etdiyi davamlı tədbirlər olduqca əhəmiyyətlidir.
İndiBakıda Muğam Mərkəzi fəaliyyət göstərir, Xalça Muzeyi inşa olunur, yeni sərgisalonları
yaradılır. Bunlar Heydər Əliyev ideyalarında güc alan dövlət başçımızınhəyata keçirdiyi
mədəniyyət siyasətinin real nəticələridir.

Mədəni irsimizin qorunub saxlanmasında, inkişaf etdirilməsində, onun geniş təbliğində,
dünya miqyasında şöhrət tapmasında böyük şəxsiyyət Heydər Əlirza oğlu Əliyevin əvəzsiz
xidmətləri var. Ədəbiyyat, teatr, kino, musiqi, rəssamlıq vəbir çox başqa sahələrdəki inkişaf

və tərəqqi ilk əvvəl Azərbaycan dövlətinin, onun rəhbəri Heydər Əliyevin diqqət və
qayğısının nəticəsində mümkün olmuşdur.

Ümummilli lider Heydər Əliyevin milli-mənəvi dəyərlərimizə göstərdiyi qayğı müstəqil
Azərbaycanın mənəvi həyatında əsaslı yüksəlişə səbəb olmuşdur.

Tarixi və mədəni hadisələrin məsafə uzaqlığında Azərbaycanın taleyində H.Əliyevin
xidmətləri daha parlaq, daha aydın görünməkdədir. “Heydər Əliyev Azərbaycanı
azərbaycanlılara qaytardı” fikrinin bir şaxəsi də məhz mədəniyyətlə bağlıdır. Həyat təsdiqlədi
ki, Azərbaycan mədəniyyətinin Heydər Əliyev qədər əsl himayədarı, böyük qayğıkeşi
olmayıb. Ötən əsrin sonlarında cəmiyyətdə baş verən aşınmalar yaddaşlardan silinməyib.
Dağılan təkcə iqtisadiyyat deyildi. Mənəvi potensialımız da sıradan çıxmışdı. Məhz Heydər
Əliyevin zəkasının işığında sahmanı pozulmuş həyatımızın bütün sahələrində oldüğu kimi,
mədəniyyətimizdə də nizamlanma aparıldı. Heydər Əliyev mədəniyyətə sadəcə qayğı
göstərməklə kifayətlənmirdi. İstənilən musiqi əsəri, incəsənət xadiminin yaradıcılığı haqqında
elə dəqiq fikirlər söyləyirdi, təhlillər edirdi ki, sənətşünaslar həsəd aparırdılar. Heydər Əliyev
hər bir sənət sahibi ilə məhz o sənətin mahir bilicisi kimi söhbət edirdi.

Heydər Əliyevin xidmətləri nəticəsində Azərbaycan mədəniyyəti, sözün həqiqi mənasında,
yüksəliş dövrü keçdi. Azərbaycan incəsənətinin inkişafına nail olmaq üçün Heydər Əliyev
görkəmli bəstəkarların, rəssamların, kino və teatr xadimlərinin yubileylərinin dövlət
səviyyəsində keçirilməsinə böyük əhəmiyyət verirdi. Ümummilli liderimizin sözləridir:
“Görkəmli şəxsiyyətlər xalqımızın zəkasını, elmini, mədəniyyətini, mənəviyyatını, dünyaya
nümayiş etdirirlər”.

Heydər Əliyev mədəniyyətin ictimai həyatda rolunu, mahiyyətini həmişə dəyərləndirir,
mədəniyyət xadimlərini, musiqiçiləri yeni yaradıcılıq axtarışlarına ruhlandırmaq üçün onların
əməyini yüksək qiymətləndirirdi.

Heydər Əliyevin unudulmaz xidmətlərindən biri də budur ki, müdrik insan müasir
musiqinin yeni janrlarının yaradılması ilə bərabər, milli musiqimizin də unudulmamasma
çalışırdı. Xüsusilə də Üzeyir Hacıbəyovun, MüslümMaqomayevin əsərlərinin gənc nəsil
tərəfindən öyrənilməsinə, tamaşaya qoyulmasına çox diqqət göstərirdi. Ümummilli liderin
Üzeyir Hacıbəyov sənətinin ictimai əhəmiyyətini açıqlayan müdrik fikirlərindən: “Əgər
nəzərə alsaq ki, əsrimizin əvvəllərində xalqımızın əksəriyyəti savadsız idi, kitab oxuya
bilmirdi və kitablar da az idi, kino, televiziya və başqa vasitələr yox idi, təsəvvür edin,
Ü.Hacıbəyov öz operası vasitəsilə M.Füzulinin sözlərini “Arşım mal alan”, “O olmasın bu
olsun” və başqa operettaları vasitəsilə istədiyi fikirləri insanlara çatdırmaqla xalqımızın
mənəvi və mədəni inkişafında nə qədər böyük xidmətlər göstəribdir ” (2, 24).

Bu gün Azərbaycanda onlarla sənət adamının-yazıçıların, şairlərin, musiqiçilərin,
rəssamların, memarların ev muzeyləri fəaliyyət göstərir. Azərbaycanda ev muzeylərinin
yaradılmasının təşəbbüskarı da məhz Heydər Əliyevdir.

Ümummilli liderin həmişə söylədiyi — “yüksək mədəniyyətə malik olan xalq həmişə
inkişaf edəcək” — fikri hamının dilinin əzbəri və əməli fəaliyyətinin əsas xətti olmuşdur.

Musiqi ayrı-ayrı xalqlara məxsus olsa da insanları birləşdirən ən yaxşı vasitədir. Bu
səbəbdən də müxtəlif xalqlar arasında mədəni körpülər salmaq çox vacibdir.

Ümumilli liderimiz öz çıxışlarının birində demişdir: “Mahnı, musiqi qədər, incəsənət,
mədəniyyət qədər insanları bir-birinə heç nə bağlamır. İncəsənətin, mədəniyyətin, xüsusən də,
mahnının, musiqinin oynadığı rolu heç bir vasitə oynaya bilməz.”

Heydər Əliyevin bir amalı vardı: “Qazanılan gəlir birinci növbədə mədəniyyətə sərf
olunmalıdır. Çünki mədəniyyət hər şeydən üstündür” (2, 34)

Beləliklə, unudulmaz Heydər Əliyevin Azərbaycan mədəniyyətinə göstərdiyi qayğı və
diqqət heç vaxt yaddan çıxan deyil. Belə bir fikir var ki, millət şəxsiyyətini yetişdirir,
şəxsiyyət də öz millətini dünyaya tanıdır. Müasir Azərbaycanın memarı olan Heydər Əliyev
ümummilli lider və millət qəhrəmanı kimi tarixin şərəflitaxtına ucalıb. Ulu öndərin milli
mədəniyyətə, mənəviyyata göstərdiyi münasibət və mövqe hər birimiz üçün böyük məktəbdir.

Məqalənin aktuallığı. XX əsr Azərbaycan milli mədəniyyətinin inkişafı istisnasız olaraq
Ümummilli Lider Heydər Əliyevin xidmətlərinin nəticəsidir. Onun hələ ötən əsrin ikinci
yarısından mədəni irsimizə — ədəbiyyata, musiqiyə, teatra və digər sahələrə göstərdiyi
qayğının nəticəsində Azərbaycan mədəniyyəti özünün yeni inkişaf mərhələsinə qədəm
qoymuşdur. Bu baxımdan Ulu Öndər Heydər Əliyevin Azərbaycan mədəniyyətinə verdiyi
dəyərin, göstərdiyi qayğının tədqiqinə həsr olunmuş məqalələr xüsusi aktuallıq kəsb edir.

Məqalənin elmi yeniliyi. Ulu Öndər Heydər Əliyevin milli mədəniyyətimizə göstərdiyi
qayğı çoxlu sayda tədqiqatlarda əks olunsa da, bu məqalədə Heydər Əliyev və milli
mədəniyyətimiz probleminin qaranlıq məsələlərinə aydınlıq gətirilməsinə çalışılmışdır.

Məqalənin praktik əhəmiyyəti və tətbiqi. Məqalədən bakalavr və magistr pilləsində dərs
deyən müəllimlər həm nəzəri, həm də praktik baxımdan faydalana bilər.

З. Султанова

Гейдар Алиев и национальная культура
Резюме

Основатель современного Азербайджана Г.Алиев предвидел, что культура будет
являться основой государственного национального искусства.

Мы счастливы, что жили в эпоху Г.Алиева и оказались свидетелями его заслуг в
развитии культуры и искусства Азербайджана. Культура является одним из основных
атрибутов достояния народа. Азербайджан своей культурой, искусством известен во
всем мире. В статье все эти вопросы были проанализированы.

Z. Sultanova
Heydar Aliyev and national culture

Summary

Great leader knew well that the healthy minded culture forms the foundation of national
values. Our generation is happy to live together in the same epoch with Qeydar Aliyev and we
have witnessed his great care to our culture and art. Culture every your people morally the
world, national of existence is key attributes. Azerbaijan self culture, art, national morally
values is within the world. In article all these questions were analyzed.

